
Isaia aarĩ mũnabii. Wĩĩra wake waarĩ kwĩra andũ ũrĩa 
Ngai augĩĩte. Ti hingo ciothe andũ meendaga kũigua 
kiugo kĩa Ngai,
no Isaia 

ndeendaga 
kũhĩtĩria 
Ngai. 

Uzia

Jothamu

Ahazu

Hezekia



Isaia ahunjirie hĩndĩ ya athamaki ana matiganĩĩte.

Uzia

Jothamu

Ahazu

Hezekia



Mũthamaki Uzia aathire Juda kuuma itũũra rĩa 
Jerusalemu. Hau mbere Ngai akĩrathima Uzia 
nĩũndũ wa gwĩka ũrĩa kwagĩrĩire maithoinĩ ma 
MWATHANI. No Uzia akĩgĩa na mwĩtĩĩo na 
agĩtiga gwathĩkĩra Ngai. Akĩnyiitwo nĩ mangũ 
agĩthiĩ agĩikara e wiki nginya agĩkua.



Mũthamaki Uzia athanire makĩria ma mĩaka 60. 
Rĩrĩa akuire, mũũrũwe Jothamu akĩoerera na 

agĩathana mĩaka ikũmi na mũgwanja. Ngai 
akĩrathima Jothamu nĩũndũ wa gũthikĩrĩria 
ũrĩa Ngai augaga kũhĩtũkĩra 
Isaia na anabii angĩ.



Mũũrũ wa mũthamaki Jothamu aarĩ Ahazu. Ahazu 
aarĩ na mĩaka mĩrongo ĩĩrĩ rĩrĩa ambĩrĩirie gwathana. 
Athanire mĩaka ikũmi na ĩtandatũ kũu Jerusalemu. 
Ahazu ndeeciragia ũhoro wa Ngai. 
Ahoyaga mĩhianano na ngai cia 
maheeni, na agĩtũma andũ aingĩ a 
Ngai meeke ũguo. Onagũkorwo 
Isaia nĩamũkanirie, Ahazu 
ndathikĩrĩirie 
mũkaana 
wa Ngai. 
Akuire arĩ 
na mĩaka 
35 tu.



Ngai akĩrathima mũthamaki 
ũrĩa wacokire, Hezekia, 
nĩũndũ nĩeheririe mĩhianano 
yothe na ngai cia maheeni, na 
akĩhooya Ngai wa ma. Rĩrĩa 
mbũtũ ya thũ yatharĩkĩire 
Juda, Hezekia akĩmenya atĩ 
mbũtũ yake ndĩarĩ na hinya wa 
kũhoota. Akĩũria Isaia ahooe 
ũteithio wa Ngai.



Isaia agĩtũma ndũmĩrĩri ĩno kũrĩ mũthamaki. “Ũũ 
nĩguo Mwathani arauga: Ndũgeetigĩre thũ ĩno ... 
nĩngũtũma ĩgwe ...” Thũũthainĩ, Ngai agĩtũma mbũtũ 
ya thũ ĩthiĩ ĩtakũrũa na Hezekia. 



Onagũkorwo 
andũ arĩa 
mamũrigicĩirie 
matieciragia 
ũhoro wa 
Ngai, 

Isaia nĩeciiragia
ũhoro wake mũno.

Mũthenya ũmwe
akĩgĩa na kĩoneki,
ũrĩa arĩ ta kũgĩa
na kĩrooto ũtarĩ
toro.  Thĩinĩ wa

kĩoneki, Isaia
akĩona

ũrĩa
Mwathani

aarĩ na riiri
na ũtheru.



Ngai akĩũria kĩonekiinĩ, 
“Ngũtũma ũ?” Isaia 
agĩcookia, “Ĩ niĩ ũyũ. 
Ndũma.” Nĩehaarĩirie 
gwĩka ũrĩa wothe Ngai 
endaga, na gũthiĩ kũrĩa 
Ngai endaga kũmũtũma.



Nogũkorwo Isaia eeciragia atĩ Ngai angĩamũtũmire 
kũndũ kũraihu kũrĩa andũ a kuo mataigwĩte ũhoro 
wa Ngai. Aca, Ngai ndeekire ũguo. Ngai eerire 
Isaia aarie na andũ aake a bũrũri wake. Aarĩ 

ameere atĩ Ngai 
nĩarakarĩĩte nĩũndũ 

wa meehia maao.



Nĩhaarĩ na maũndũ mangĩ Isaia aarĩ eere andũ 
aake – maũndũ ma magegania ma MŨNDŨ ũrĩ na hinya 
ũngĩakũũrire andũ na amahonokie kuuma meehia maao 

na kuuma thũ 
ciao ciothe. 



Ayahudi meetaga mũndũ ũcio “Mesia.”  Onagũkorwo 
andũ nĩmetereire Ngai atũme Mesia, andũ aingĩ 
maikaraga ta atookaga.



Maũndũ mothe 
marĩa Isaia augire 

ma Mesia 
mandĩkĩtwo thĩinĩ 
wa ibuku rĩake. 
Onagũkorwo 
aandĩkire maũndũ 
macio magana 
ma mĩaka 
mataneekĩka, 
maũndũ marĩa 
mothe Isaia 
augire ma Mesia 

nĩmeekĩkire.



Isaia augire atĩ Ngai we mwene 
nĩakaheana kĩonereria. 
Akiuga, “Mũirĩĩtu 
gathirange 

nĩakagĩa mwana na amũĩte 
Imanueli.” Andũ nĩmamenyaga 
Isaia aaragia ũhoro wa Mesia 
wa Ngai nĩũndũ mũtumia 

gathirange 
ndagĩagĩire 
mwana.  

Ningĩ rĩĩtwa Imanueli 
nĩ kuuga Ngai arĩ 
hamwe na ithuĩ!



“Nĩgũkorwo nĩtũciarĩirwo 
Mwana, tũkaheeo Kahĩĩ, 
naguo wathani ũgaakorwo 
ciandeinĩ ciako, nako 
gageetwo mũheanĩ kĩrĩra 
wa kũgegania, Mũrungu 
mwene hinya, ithe wa andũ 
wa tene na tene, mũnene 
wa thaayũ.” Isaia aarĩ na 
ma atĩ ciĩranĩro cia Ngai 
nĩikahinga, aragia ta ũndũ 
ũcio wekĩkĩĩte. Ũndũ ũcio 
wĩtagwo ũrathi.



Isaia augire atĩ Mesia agatwĩka mũnene na 
eeke maũndũ manene. Ngai akĩĩra Isaia eere andũ 
atĩ Mesia nĩagathĩĩnio na oragwo. Nogũkorwo Isaia 
nĩarigagwo ũrĩa Mesia agakorwo mũnene na wa hinya 
hamwe na gũkorwo atarĩ na hinya na 
ahũũrwo. No Isaia ndakararirie 
Ngai, no gũcookera acokerire 
ũrĩa Ngai amũĩrĩĩte auge. 
Ngai nĩangĩatũmire 
ũrathi ũhinge.



Mesia nĩokaga, ti kũrĩ Ayahudi tu. Ngai akĩĩra Isaia 
atĩ Mesia agakorwo “Ũtheri kũrĩ ndũũrĩrĩ.” Ndũũrĩrĩ 
nĩ andũ othe a thĩ arĩa matarĩ Ayahudi. Ngai 
eendete andũ othe na Mesia wake agooka 
kũraathima andũ othe na kũreehe ũhonokio ituri 
ciothe cia thĩ.



Isaia Kuona Mbere

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Isaia 1, 6, 7, 9, 53

“Ciugo Ciaku ciatarĩrio nĩirehaga ũtheri.” 
Thaburi 119:130



Mũico



Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria 

nginya agĩtũma Mũrũ wake wa mũmwe, Jesũ, nĩguo oragwo 
mũtharabainĩ na aherithio nĩtondũ wa mehia maku. Nĩacokire 

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie 
akuohere mehia maku, nĩegwĩka ũguo! Nĩegũka na atũre thĩiniĩ 

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire 

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka 

ndũranie nawe tene na tene.  Ndeithia gũgwathĩkagĩra na 
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

